
數詩

作者：鮑照　劉宋

本文據w:中華書局《謝康樂詩注�鮑參軍詩注》(w:黃節撰，2008年版)。

一身仕關西，家族滿山東。

二年從車駕，齋祭甘泉宮。

三朝國慶畢，休沐還舊邦。

四牡耀長路，輕蓋若飛鴻。

五侯相餞送，高會集新豐。

六樂陳廣坐，祖帳揚春風。

七盤起長袖，庭下列歌鐘。

八珍盈雕俎，綺肴紛錯重。

九族共瞻遲，賓友仰徽容。

十載學無就，善宦一朝通。

此作品在全世界都属于公有领域，因为作者逝世已经超过100年，且作品于1931年1月1日

之前出版。

